
 

«Эпир ураран ӳкетпӗр…» 

 

Эпир ураран ӳкетпӗр 

Халран кайса. 

Эпир пӗр-пӗрне чикетпӗр 

Тӑпра чавса. 

 

Эпир ӗнер те юнлӑ, 

Паян та, кур. 

Эй, хӑшӗ унта хӑюллӑ? 

Тухсам, маттур! 

 

Хитрех те кунсем вӗҫеҫҫӗ, 

Темскер тарать. 

Темскер пирӗнтен инҫеччӗ, 

Халь ак! – тӑрать. 

 

Ҫапах та эпир васкатпӑр 

Каллех вута. 

Таса чӑнлӑха шыратпӑр 

Нимрен малтан. 

 

Анчах та, пулать, йӑнӑшатпӑр, 

Вара эсир 

Епле тарӑхса йынӑшатӑр! – 

Эй, Турӑ, сир. 

 

Кӑштах чап шевли выртсассӑн 

Пуҫсем ҫине. 

Эсир те ӑна тытасшӑн 

Серепене. 

 

Ҫапла-мӗн: эпир – арена. 

Эсир – залра. 

Пире чӗрӗ юн хӗретнӗ, 

Сире – сӑра. 

 

Эпир пурнӑҫпа тӳлетпӗр, 

Эсир – укҫан. 

Эпир кашни кун вилетпӗр, 

Эсир – хӑҫан? 

